Uned 11
Beth gest ti i ginio heddiw?

Thema’r uned
Holi am weithgareddau a phrydau bwyd
Iaith sy’n codi

Beth gest ti i [frecwast/ginio/swper] [heddiw/ddoe]?
Beth wnest ti [yn yr ysgol] heddiw?
Da iawn ti, cariad bach
Dyna hyfryd!
Iach iawn, wir
Wyt ti’n siwr?
Dyw hynny ddim yn dda i ti
Adnoddau i’w paratoi
· Cardiau fflach eitemau bwyd a diod sydd wedi codi eisoes ar y cwrs, a rhai Uned 11.
Canllaw amseru
Adolygu Uned 10, Geirfa Uned 11
15 munud

Bloc 1




15 munud
Bloc 2
a gweithgaredd ymarfer
15 munud
Bloc 3
a gweithgaredd ymarfer
15 munud
Bloc 4




5-10 munud

Seiniau’r Gymraeg


5 munud
Deialog



10 munud
Cân




5 munud

Gwaith cartref, geirfa Uned 12
15 munud
Nodiadau

Codir y ddau gwestiwn sylfaenol Beth gest ti? a Beth wnest ti? mor fuan â hyn yn y cwrs oherwydd eu defnyddioldeb.  Atebir yn gryno gyda berfenw neu enw, heb redeg berf; bydd hyn yn taro tiwtoriaid yn chwithig, o bosibl, gan fod cryn bwyslais ar ateb gyda brawddeg lawn ar gyrsiau CiO, ond dylid cofio bod cyfnewidiau fel Beth gest ti i frecwast?  Tost a jam  a Beth wnest ti heddiw?  Torri’r lawnt, os rywbeth, yn fwy cyffredin a naturiol y tu allan i’r dosbarth nag atebion a berf ynddynt.  Ni chyflwynir unrhyw bersonau heblaw ti yn yr uned hon.  Ymdrinnir â’r Gorffennol yn fwy cyflawn yn hwyrach yn y cwrs.
Camau
Adolygu Uned 10 a mynd dros eirfa Uned 11
Dilyn y drefn arferol 

1. Bloc 1

Esbonio eich bod am ddysgu What did you have for breakfast today? a chwestiynau tebyg.  Mae’r ymadroddion i frecwast/i ginio/i swper a bore ’ma/pnawn ’ma/heddiw oll yn gyfarwydd, ond argymhellir drilio Beth gest ti? nifer o weithiau cyn y cwestiynau llawn.  Ni ddylid mentro ar atebion tan fod y myfyrwyr yn gallu cynhyrchu’r cwestiwn yn hyderus.  Drilio cwestiwn ateb gyda chardiau fflach bwyd yn sbardun cyn gofyn am atebion dilys.
2. Bloc 2

Cyflwyno’r ymadroddion naill ai yn uniongyrchol o’r cwrslyfr, neu ar y bwrdd/sgrîn.  Dileu’r Gymraeg yn raddol, gan adael y Saesneg yno fel sbardun.  Parhau i ddrilio sawl tro ar ôl dileu’r Gymraeg, gan roi pwyslais ar oslef ac ynganu naturiol (bydd gor-wneud yn ychwanegu at yr hwyl, ac yn helpu’r cof!)
Ymarfer: mynd drwy esiampl gyda’r dosbarth cyfan cyn dechrau’r dasg.  Mae’n bosib y bydd rhai o’r myfyrwyr yn cwestiynu defnyddioldeb y ddeialog hon, gan mai’r rhiant sy’n arfer darparu’r hyn a fwytir; gall fod yn ddefnyddiol os bydd plentyn yn mynychu clwb brecwast neu’n bwyta cinio ysgol, neu’n aros gyda theulu/ffrindiau, wrth gwrs.
3. Bloc 3

Rhoi tri phennawd ar y bwrdd: ysgol, tŷ, parc.  Gofyn Beth mae plant yn wneud yn yr ysgol? gan gynnig un neu ddwy eisampl, a’u hysgrifennu o dan y pennawd.  Parhau tan fod y myfyrwyr wedi cynnig rhyw 4-6 eitem i bob un o’r tri phennawd.  Nod hyn yw codi syniadau i’w defnyddio yn atebion i’r cwestiwn sy’n dilyn.  Esbonio eich bod am ddysgu What did you do in school today? ac ati. Atgoffa am Beth gest ti? a chyflwyno Beth wnest ti?, gan ei ddrilio’n drwyadl cyn y cwestiynau llawn Beth wnest ti yn yr ysgol heddiw? ac ati.  Os bydd eu hangen, gellir defnyddio’r gweithgareddau a restrwyd yn gynharach yn sbardun, ond dylid mynd mlaen i ddrilio ar ôl dileu’r rhain, ac hefyd gynnig gweithgareddau ychwanegol.
Grid: parau i’w gwblhau; tiwtor i grwydro a monitro.  Rhoi’r atebion ar y bwrdd/sgrîn.  Dim angen drilio hwn oni bai bo anhawsterau amlwg.  Nodi bod yr ymadroddion hyn yn ddefnyddiol, felly dylid cyfeirio at y tabl a’u dysgu ar gof maes o law.
Ymarfer: arddangos y dasg cyn dechrau arni.  
4. Bloc 4

Atgoffa’r myfyrwyr o’r Treigladau Meddal p( b, t ( d, c ( g drwy eu holi.  Gosod y myfyrwyr mewn parau i fynd drwy’r ymarfer; os bydd y myfyrwyr yn hyderus a/neu amser yn brin, gwneud y dasg gyda’r dosbarth cyfan yn lle hynny.
5. Ynganu
Cymell y dosbarth cyfan i roi cynnig ar ynganu’r enwau gyda’i gilydd.  Cywiro unrhyw wallau.  Cyfle i barau fynd drwyddynt eto.  Rhai pwyntiau:
Bryste – e, nid ei
Dyfnaint, Caer-gaint – gall aint fod yn drafferthus

Cernyw, Caer… - sylw i’r r, gan gofio’r un ar ddiwedd Caerlŷr
Manceinion, Caerfaddon, Caerwrangon – llafariad llawn ar y diwedd
6. Deialog 
7. Cân 
Geirfa 
Gwaith Cartref
Dilyn y drefn arferol 
Geirfa uned 12
bwrw glaw

to rain 



heulog 

sunny
bwrw eira

to snow


niwlog


foggy







oer


cold

bendigedig 

wonderful


poeth


hot
braf 


fine



stormus

stormy

cymylog 

cloudy



twym


hot
diflas 


dull, miserable
gwlyb 


wet



benthyca

to borrow
gwyntog 

windy                                      ymbarél

umbrella
· eira, heulog - ei, nid ai
· eira, diflas, benthaca, ymbarél - ynganiad llawn i’r llafariad olaf

· cymylog - gofalu bod yr acen ar yr ail sillaf, nid y cyntaf.  Mae ynganu l yn hir yn help

· stormus - sylw i’r r
· niwlog - sylw i’r iw
· twym - sylw i’r wy
